PAGE  
5

BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ-JUG

OPĆINSKO VIJEĆE

Broj:01-05-1-459/13.

Dana:22.04.2013.godine.

                 I   Z   V   O   D        I   Z         Z    A    P    I     S    N    I    K   A

Sa pete sjednice VI saziva Općinskog vijeća Doboj Jug koja je održana dana 19.04.2013. godine (petak) sa početkom u 17 sati  u Sali Općinskog vijeća u Matuzićima.

Sjednici Vijeća prisutni su vijećnici : Begić Adin, Arnaut Emira, Hozić Eldin, Sprečo Enes, Šečić Hajrudin, Skulić Armin, Škiljo Hasan, Škiljo Nermin, Aličić Izudin, Skulić Fahir, Tukić Mirnes, Skulić Esmir i Avdić Nijaz.
Pored vijećnika sjednici Vijeća prisutni su :sekretar Vijeća Šahbegović Melisa, Općinska načelnica Begić Jasminka, izvjestioci Didić Džemil, Hrvić Edin, Hadžić Edin, predsjednik Komisije za budžet,finansije i ekonomska pitanja Škiljo Maid, komandir Policijske stanice Doboj Jug  Adil Žižo. sekretari obje MZ, Miralem Begić, Fahrudin Kapetanović i grupa građana.
Sjednicu je otvorio predsjedavajući Općinskog vijeća  i konstatovao da na sjednici prisustvuje svih 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A) USVAJANJE IZVODA IZ ZAPISNIKA SA ČETVRTE  SJEDNICE OPĆINSKOG VIJEĆA
B) VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A)  USVAJANJE IZVODA IZ  ZAPISNIKA SA ČETVRTE SJEDNICE OPĆINSKOG 
      VIJEĆA
Predsjedavajući je na raspravu i usvajanje stavio  Izvod iz zapisnika sa četvrte sjednice. 

Diskusije nije bilo, te je jednoglasno (13 glasova ZA) donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa četvrte  sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Vijećnik Mirnes Tukić je pokrenuo slijedeće inicijative:
1. Predlažem da se na dnevni red slijedeće sjednice Općinskog vijeća Doboj Jug uvrsti  pitanje rješavanja statusa spornog zemljišta koje je u posjedu „Dobojputeva“,    odnosno parcela označena kao k.č.broj 1528/2 površine 12.680 m2 jer se na isto vodi 

još uvijek u zemljišnim knjigama kod Republičke uprave za geodetske i imovinsko-
pravne poslove RS kao javno dobro što onemogućuje „Dobojputeve“ dd Doboj Jug u 
vođenju poslovni aktivnosti budući da je nemoguće iz navedenog razloga izvršiti 
kako uknjižbu prava vlasništva tako i uknjižbu hipoteke u zemljišnim knjigama. 

Ova inicijativa ima obrazloženje i prijedlog odluke koju bi trebalo usvojiti na 
sjednici.

2. Predlažem da se na dnevni red slijedeće sjednice Općinskog vijeća Doboj Jug uvrsti pitanje preispitivanja Odluke o visini prosječne cijene 1 m2 građevinskog zemljišta privedenog namjeni u ZONI I i Odluke o određivanju zona pogodnosti i načinu utvrđivanja tržišne vrijednosti nekretnina zbog kako saznajemo loših primjera do sada o početku primjene ovih odluka.

Vijećnik Izudin Aličić  je postavio vijećničko pitanje i pokrenuo slijedeću inicijativu:
1. Uraditi drenažu za odvodnju oborinskih voda koje idu prema „Greblju Jakitovac“ u Mravićima
2. Izvršiti ograđivanje groblja u Matuzićima (2 strane), koje je određeno za ukop mimo islamskih propisa i time fizičko odvajanje od Vakufskog greblja.

3. Kada će se početi primjenjivati Odluka Općinskog vijeća o grebljima i grobljima na području općine?
Nakon diskusija i usvajanja podtački predsjedavajući je predložio dnevni red za petu sjednicu.

U diskusiji o predloženom dnevnom redu učestvovao je  vijećnik Mirnes Tukić je ispred Kluba vijećnika SDA zatražio da se proširi dnevni red sa 8.takom „Trenutno stanje u JKP „VIS“, vijećnik Izudin Aličić je istakao da  podržava Klub SDA za dopunu dnevnog reda, te da se o tačci 3.predloženog dnevnog reda raspravlja u formi Nacrta.

Predsjedavajući je na glasanje stavio prijedlog Kluba vijećnika SDA o proširenju dnevnog reda,6 vijećnika je bilo ZA, 1 SUZDRŽAN glas i 6 glasova PROTIV, što znači  da prijedlog nije dobio potrebnu većinu.

Takođe se glasalo o prijedlogu vijećnika Izudina Aličića, 6 vijećnika je glasalo ZA, 6 PROTIV i 1 SUZDRŽAN, što znači da ni ovaj prijedlog nije dobio potrebnu većinu 
Zatim se pristupilo glasanju po  dnevnom redu, koji je sa 7  glasova ZA i 6 SUZDRŽANIH glasova  usvojen  i glasi 

D N E V N I   R E D
1. Prijedlog Odluke o izmjeni  Statuta općine Doboj Jug.

2. Izvještaj o izvršenju budžeta općine Doboj Jug za 2012.godinu sa Izvještajem o izvršenju kapitalnog budžeta za 2012.godinu.

3. Prijedlog Odluke o organizaciji i djelokrugu Općinskog organa uprave općine Doboj Jug.

4. Prijedlog Odluke o izmjeni i dopuni Odluke o provođenju Prostornog plana općine Doboj Jug za period od 2005.do 2020.godine.

5. Prijedlog Odluke o dodjeli neizgrađenog građevinskog zemljišta u državnoj svojini označenog sa K.Č.1509/5 zvana “Brdo”-pristupni put površine 50 m2 u K.O.Matuzići, Skulić /Bajro /Esadu iz Matuzića.

6. Izvještaj o radu Mjesnih zajednica Matuzići i Mravići za 2012.godinu.

7. Informacija o radu Policijske stanice  Doboj Jug za 2012.godinu.

AD-1. Prijedlog Odluke o izmjeni  Statuta općine Doboj Jug.

Uvodno obrazloženje je dala Melisa Šahbegović a u diskusiji su učestvovali vijećnici  Mirnes Tukić ispred Kluba vijećnika SDA i Enes Sprečo ispred Kluba vijećnika SDP koji su istakli da podržavaju inicijativu da obje mjesne zajednice imaju isti broj članova Savjeta.

Nakon čega je jednoglasno (13 glasova ZA) donesena slijedeća
O   D   L  U   K   A
o izmjeni Statuta općine Doboj Jug.

Tekst  Odluke  je sastavni dio zapisnika.

AD-2. Izvještaj o izvršenju budžeta općine Doboj Jug za 2012.godinu sa Izvještajem o   

           izvršenju kapitalnog budžeta za 2012.godinu.

Uvodno obrazloženje je dao Džemil Didić savjetnik Općinske načelnice za finansije i Škiljo Maid predsjednik Komisije za budžet, a u diskusiji  su učestvovali vijećnici Nijaz Avdić, Mirnes Tukić, Izudin Aličić,  Enes Sprečo i Hajrudin Šečić, zatim Džavid Aličić nakon čega se pristupilo glasanju po predloženom Izvještaju, te je bilo  4  glasa ZA, 6 glasova PROTIV  i 3 SUZDRŽANA glasa, što znači da Izvještaj nije dobio potrebnu većinu.

Zatim je predsjedavajući stavio na glasanje slijedeći zaključak „Pošto nije prihvaćen Izvještaj o izvršenju budžeta za 2012. godinu, zadužuje se Općinska načelnica da pokrene postupak revizije finansijskog poslovanja“, ZA ovaj prijedlog je bilo 6 glasova i 7 SUZDRŽANIH glasova, što znači da ni ovaj zaključak nije dobio potrebnu većinu.
AD-3. Prijedlog Odluke o organizaciji i djelokrugu Općinskog organa uprave općine Doboj  

            Jug.

Uvodno obrazloženje je dala Melisa Šahbegović sekretar Vijaća i predsjedavajući,a   u diskusiji su učestvovali vijećnici  Mirnes Tukić, Enes Sprečo, Izudin Aličić, Nijaz Avdić,  zatim  je predsjedavajući dao riječ Džavidu Aličiću bivšem načelniku, Samiru Čabriću i Jasminki Begić Općinskoj načelnici.
Nakon čega je  sa 7 glasova ZA i 6 SUZDRŽANIH glasova donesena  slijedeća
O  D  L  U  K  A
o organizaciji i djelokrugu Općinskog organa uprave općine Doboj Jug.

Tekst Odluke  je sastavni dio zapisnika.

AD-4. Prijedlog Odluke o izmjeni i dopuni Odluke o provođenju Prostornog plana općine 
           Doboj Jug za period od 2005.do 2020.godine.

U diskusiji su  učestvovali vijećnici Mirnes Tukić i Izudin Aličić, zatim Melisa Šahbegović i Edin Hadžić.

Vijećnik Eldin Hozić  je radi posla napustio rad sjednice u 19 sati i 9 minuta.

Nakon diskusije i pauze oko usaglašavanja stavova  jednoglasno (12 glasova ZA) je donesena slijedeća

O  D  L  U  K  A
o izmjeni i dopuni Odluke o provođenju Prostornog plana općine  Doboj Jug za period od 2005.do 2020.godine
Tekst Odluke je sastavni dio zapisnika.

AD-5. Prijedlog Odluke o dodjeli neizgrađenog građevinskog zemljišta u državnoj svojini 
            označenog sa K.Č.1509/5 zvana “Brdo”-pristupni put površine 50 m2 u K.O.Matuzići,  

            Skulić /Bajro /Esadu iz Matuzića.

Uvodno obrazloženje je dala Melisa Šahbegović sekretar Vijeća, diskusiji nije bilo ,  nakon čega je jednoglasno (12 glasova ZA) donesena slijedeća
O  D  L  U  K  A

o dodjeli neizgrađenog građevinskog zemljišta u državnoj svojini  označenog sa K.Č.1509/5 zvana “Brdo”-pristupni put površine 50 m2 u K.O.Matuzići, Skulić /Bajro /Esadu iz Matuzića
Tekst Odluke je sastavni dio zapisnika.
AD-6. Izvještaj o radu Mjesnih zajednica Matuzići i Mravići za 2012.godinu.
Diskusije od strane vijećnika nije bilo, Općinska načelnica je uzela učešća po ovoj tački, nakon čega je jednoglasno (12 glasova ZA) donesen je slijedeći

Z   A   K   LJ   U   Č   A   K 
Prihvata se Izvještaj o radu Mjesnih zajednica Matuzići i Mravići za 2012. godinu.

Tekst Zaključka je sastavni dio zapisnika.

AD-7.Informacija o radu Policijske stanice  Doboj Jug za 2012.godinu.

Uvodno obrazloženje je dao komandir Policijske stanice Doboj Jug Adil Žižo, diskusije nije bilo, nakon čega je jednoglasno (12 glasova ZA) donesen slijedeći

Z   A   K   LJ   U   Č   A   K 

Prihvata se Informacija o radu Policijske stanice Doboj Jug za 2012. godinu.

Tekst Zaključka je sastavni dio zapisnika.

Kako je dnevni red iscrpljen predsjedavajući Općinskog vijeća Doboj Jug je zaključio rad sjednice u 19 sati i 30 minuta.
 Sekretar Vijeća:                                                                Predsjedavajući Općinskog vijeća
Šahbegović Melisa,dipl.pravnik                                                        Adin Begić
Zapisničar:








Kotorić Almasa

